
Bakgrunnsupplýsingar  

Í 9. bekk eru 28 nemendur, 18 drengir og 10 stúlkur. Alls fá nemendur 37 kennslustundir á viku í 

kjarnagreinum og velja svo a.m.k. 6 stundir í valgreinum. Umsjónarkennarar eru Haraldur Haraldsson 

og Tea Maria Guljas. Stuðningsfulltrúi er Árný Alexandra Þórhallsdóttir. Sandra Júlíana Karlsdóttir og 

Tea Maria Guljas sjá um sérkennslu.  

Aðrir kennarar: 

• Íþróttir – Jón Ásgeir Þorvaldsson 

• Sund – Hjördís Ólafsdóttir 

• Stærðfræði – Haraldur Haraldsson og Matthildur Bergþórsdóttir 

• Íslenska – Ingigerður Sæmundsdóttir og Dagný Gréta Hermannsdóttir 

• Enska – Fannar Sigurpálsson og Tea Maria Guljas 

• Danska – Aníta Rós Sigurðardóttir og Ingigerður Sæmundsdóttir 

• Náttúrufræði (Kennt í Akrinum)– Dóra Björk Ólafsdóttir og Ragnheiður Alma Snæbjörnsdóttir 

• Samfélagsfræði (Kennt í Akrinum)–  Dóra Björk Ólafsdóttir og Ragnheiður Alma 
Snæbjörnsdóttir 
 
 

Viðmiðunarstundaskrá 

Íslenska 120 mínútur 
Stærðfræði 180 mínútur  
Enska 100 mínútur 
Danska 60 mínútur 
Umsjón 40 mínútur 
Akurinn 300 mínútur 
Íþróttir 80 mínútur 
Sund 40 mínútur 
Val 240 mínútur 
Samtals:  1460 mínútur á viku  

Samþætting námsgreina - Akurinn 

Í Akrinum eru samfélagsfræði, náttúrufræði og upplýsingatækni samþætt. Faggreinarnar eru fléttaðar 

saman í kennslu og verkefnavinnu. Leitast er við að auka færni nemenda í tjáningu og miðlun, skapandi 

og gagnrýnni hugsun, sjálfstæði og samvinnufærni, nýtingu upplýsinga og ábyrgð á eigin námi. Farið er 

yfir námsefnið í sérstökum lotum sem kallast Akrar. Notast er við fjölbreyttar kennsluaðferðir sem 

byggja á leitaraðferðum: verkefnamiðuðu námi (e. project-based learning), þemanám (e. thematic 

teaching) og  þrautarlausnarnámi (e. problem-based learning). Námsmat er skráð jafnt og þétt á 

Mentor og námsmat verður í anda leiðsagnarmats.   

 

Kynbundið og kynferðislegt áreiti og ofbeldi 

Forvarnir og fræðsla fer fram í öllum árgöngum og er unnin upp úr skýrslu UNESCO, International 

technical guidance on sexuality education. Unnið er með áherslur UNESCO á hverju aldursári og farið 

meira á dýptina eftir því sem nemendur eldast. Áherslur 9. bekkjar eru fjölskyldur – ágreiningur og 

misskilningur, umburðarlyndi og virðing, mismunun, kynferði, mannréttindi og kynferði, að skilja kyn, 

kynímyndir og hlutverk, samfélags kyn og kynjaviðhorf. 

Námsmat 

Námsmat fer fram með símati yfir skólaárið sem tekur mið af 

hæfniviðmiðum Aðalnámskrár grunnskóla í öllum greinum. Hæfniviðmið 

eru metin í gegn um verkefni og fær nemandi hæfnitákn fyrir hvert verkefni. 

Fleiri en eitt hæfniviðmið geta verið metin í hverju verkefni en hæfnitáknið 

sem nemandi fær fyrir lokið verkefni er heildarmat á öllum hæfniviðmiðum 

verkefnisins. Í hæfnikortið safnast svo hæfni sem er metin á hverju stigi, en 

nemandi byrjar með autt hæfnikort í 1., 5. og 8. bekk. Til þess að meta hvert 

hæfniviðmið er notast við hæfnitákn sem má sjá hér til hliðar. 

 

• Ólokið ef nemandi tók ekki þátt í eða náði ekki að ljúka við verkefni 

sökum t.d. fjarveru. 

• Hæfni ekki náð ef nemandi vann með ákveðið hæfniviðmið en náði ekki tökum á því. 

• Þarfnast þjálfunar ef nemandi þarfnast frekari þjálfunar til að ná hæfniviðmiði sem unnið hefur 

verið með. 

• Á góðri leið ef nemandi þarf bara ögn meiri vinnu með hæfniviðmiðið til þess að ná því. 

• Hæfni náð ef nemandi hefur náð hæfniviðmiði 

• Framúrskarandi ef nemandi hefur náð hæfniviðmiði og sýnt getu umfram þá hæfni sem viðmiðið 

setur. 

 

Við lok 9. bekkjar eru allar námsgreinar metnar og nemandi fær útprentaðan vitnisburð með bókstaf í 

hverri námsgrein sem lýsir hæfni nemandans.  

Íslenska 

Hæfniviðmið 

 

 

Í Aðalnámskrá grunnskóla  2013 skiptast hæfniviðmiðin fyrir 8.-10. bekk í fjóra þætti; Talað mál, hlustun 

og áhorf, lestur og bókmenntir, ritun og málfræði. Unnið er með hvern þátt fyrir sig en einnig eru þeir 

samþættir í fjölbreyttum verkefnum sem reyna á fleiri en eina hæfni. 

Kennsluefni og gögn 

• Neistar (texta- og verkefnabók í íslensku)  

• Laxdæla (Íslendingasaga, skólabókarútgáfa)  

• Gullvör – Kennslubók í málfræði fyrir unglingastig eftir Ragnar Inga Aðalesteinsson 

• Málið í mark og önnur smáforrit og verkefni á veraldarvefnum. 

• Smásagnasmáræði - smásagnasafn 

• Ýmis verkefni frá kennurum 

 

Námsmat 

Nemendur vinna ýmis verkefni til að ná hæfniviðmiðum árgangsins. Reglulega verða lagðar fyrir 

kannanir í málfræði og stafsetningu. Nemendur skila að lágmarki einni stórri ritgerð með ítarlegri 

heimildavinnu. Hver og einn ber ábyrgð á sínu námi með hvatningu kennara og foreldra eða 

forráðamanna.  

Heimavinna er sett fyrir eftir þörfum. Heimalestur er fimm sinnum í viku. Leshraði er kannaður í 

september, janúar og maí og notast er við eftirfarandi lesfimiviðmið.  

 90% viðmið 50% viðmið 25% viðmið 

9.bekkur  140 orð á mínútu 180 orð á mínútu 210 orð á mínútu 

 

Stærðfræði 

Hæfniviðmið 

 
Í Aðalnámskrá grunnskóla frá árinu 2013 skiptast hæfniviðmiðin í stærðfræði fyrir 8.-10. bekk í sjö 

þætti; Að geta spurt og svarað með stærðfræði, að kunna að fara með tungumál og verkfæri 

stærðfræðinnar, vinnubrögð og beiting stærðfræðinnar, tölur og reikningur, algebra, rúmfræði og 

mælingar sem og tölfræði og líkindi. Unnið er með hvern þátt fyrir sig en einnig eru þeir samþættir í 

fjölbreyttum verkefnum sem reyna á fleiri en eina hæfni. 

Kennsluefni og gögn 

• Skali 1A, 1B, 2A og 2B 

• Átta-tíu 

• Almenn Stærðfræði 

• Ýmis efni frá kennara 

• Kennslumyndbönd af YouTube.com 

Námsmat 

Símat allt árið þar sem nemendur vinna að verkefnum, bæði einstaklings og hópaverkefni. Lögð verður 

áhersla á fjölbreytt verkefni. 

Samfélagsgreinar 

Hæfniviðmið 

 

 
Í Aðalnámskrá grunnskóla frá árinu 2013 skiptast hæfniviðmiðin í samfélagsgreinum fyrir 8.-10.bekk í 

þrjá þætti; Reynsluheimur, hugarheimur og félagsheimur. Unnið er með hvern þátt fyrir sig en einnig 

eru þeir samþættir í fjölbreyttum verkefnum sem reyna á fleiri en eina hæfni. Lögð er áhersla á 

mikilvæga sögulega atburði líkt og heimsstyrjaldirnar og áhrif þeirra á líf Íslendinga. Einnig eru 

hugtökin kyn, kynhneigð og fl. tekin fyrir í bókinni Ég, þú og við öll og nemendur vinna verkefnahefti 

úr þeirri bók og öðlast þekkingu á hugtökunum og hvernig þau birtast okkur í samfélaginu. Nemendur 

læra síðan um heimsálfurnar og menningarmun þeirra á milli. Samfélagsfræði er kennd í 

samþættingu við náttúrufræði og upplýsingatækni í Akrinum. 

Kennsluefni og gögn 

- Styrjaldir og kreppa 

- Um víða veröld heimsálfur 

- Ég, þú og við öll 

- Valið efni frá kennara 

Námsmat 

Símat allt árið þar sem nemendur vinna að fjölbreyttum einstaklings- og hópaverkefnum. Samþætting 

með náttúrugreinum við ýmis verkefni. Nemendur eru einnig metnir út frá þátttöku og virkni í 

kennslustundum.  

Náttúrufræði 

Hæfniviðmið

 

 

Kennt er út frá ofangreindum hæfniviðmiðum Aðalnámskrár. Áhersla er lögð á líffræði mannslíkamans 

á haustönn og eðlisfræði á vorönn.  

Kennsluefni og gögn 

Stuðst er við námsbækurnar Mannslíkaminn og Eðlisfræði 2. Nemendur nýta spjaldtölvur og fá einnig 

valið námsefni frá kennara. Náttúrufræði er kennd í samþættingu við samfélagsfræði og 

upplýsingatækni í Akrinum. 

Námsmat 

Nemendur eru metnir út frá hæfniviðmiðum og matsviðmiðum Aðalnámskrár grunnskólanna. 

Námsmat er á formi símats, þar sem nemendur taka kannanir og leysa fjölbreytt verkefni í hópi eða 

sem einstaklingar. Einnig eru nemendur metnir út frá þátttöku og virkni í kennslustundum. 

Enska 

Unnið verður markvisst að því að efla og meta þá hæfni sem Aðalnámskrá leggur til að nemendur 

tileinki sér. Lögð verða fyrir verkefni sem nemendur leysa, einstaklings-, hóp- og paraverkefni sem miða 

að því veita nemendum alhliða hæfni í ensku. Nemendur gera ýmsar ritanir, hlustunarverkefni, 

framsagnar- og skapandi verkefni sem byggjast á því efni sem við erum að vinna í og tengjast 

hæfniviðmiðum.  

 

Hæfniviðmið 

 

 

Í Aðalnámskrá grunnskóla frá árinu 2013 eru hæfniviðmið fyrir erlend tungumál sett upp í þremur 

stigum, 1. stig, 2. stig og 3. stig. Við lok grunnskóla eiga nemendur að hafa tileinkað sér hæfni sem 

samsvarar 3. stigi. Hæfniviðmiðin skiptast í sjö þætti; hlustun, lesskilningur, samskipti, frásögn, ritun, 

menningarlæsi og námshæfni. Kennt er út frá ofangreindum hæfniviðmiðum Aðalnámskrár.  Áhersla 

er lögð á lesskilning, hlustun, talað mál og framburð. Unnin verða einstaklings-, para- og hópverkefni 

út frá hæfniviðmiðunum. 

 

Kennsluefni og gögn 

• Verkefni frá kennara byggð á hæfniviðmiðum Aðalnámskrár 

• Spotlight 9 (málfræði og ítarefni) 

• The Boy in the Striped Pyjamas eftir Mark Herman og Say Cheese and Die eftir R.L. 
Stine.  

• Ýmis myndbönd, tónlist og fréttaefni tengd efni kennslunnar. 

Námsmat 

Nemendur eru metnir út frá hæfniviðmiðum Aðalnámskrár grunnskólanna. Námsmat er á formi símats, 

þar sem nemendur taka próf og leysa fjölbreytt verkefni í hópi eða sem einstaklingar.  

Danska 

Unnið verður markvisst að því að efla og meta þá hæfni sem Aðalnámskrá leggur til að nemendur 

tileinki sér. Nemendur leysa, einstaklings-, hóp- og paraverkefni sem miða að því veita alhliða hæfni í 

dönsku. Nemendur skrifa stutt ritunarverkefni sem nýtast í hlutverkaleikjum þar sem talmál og 

sköpunargleði fá að njóta sín sem og æfa í leiðinni danskan framburð. Hlustun verður tekin fyrir í formi 

upplestrar, kvikmyndaáhors og hljóðspilun. Æfing á framburði verður jafnt og þétt í gegnum veturinn. 

Lögð verður áhersla á að hlusta á hljóðbókina Tak, hlustunaræfingar, myndbandsþættir og dönsk 

dægurlög og upplestri á textum.  

 

Hæfniviðmið 

 

Í Aðalnámskrá grunnskóla 2013 eru hæfniviðmið fyrir erlend tungumál sett upp í þremur stigum, 1. stig, 

2. stig og 3. stig. Við lok grunnskóla eiga nemendur að hafa tileinkað sér hæfni sem samsvarar 3. stigi. 

Hæfniviðmiðin skiptast í sjö þætti; hlustun, lesskilningur, samskipti, frásögn, ritun, menningarlæsi og 

námshæfni. Kennt er út frá ofangreindum hæfniviðmiðum Aðalnámskrár. Áhersla er lögð á lesskilning, 

hlustun, talað mál og framburð. Unnin verða einstaklings-, para- og hópverkefni út frá 

hæfniviðmiðunum.  

Kennsluefni og gögn 

• Smil, les- og vinnubók 

• Bordbombe ásamt hlustunaræfingum og málfræðiæfingar.  

• Dejlige danmark, les og vinnubók 

• Danskir þættir ásamt efni af veraldarvefnum 

• Ítarefni frá kennara. 

Námsmat 

Nemendur eru metnir út frá hæfniviðmiðum Aðalnámskrár grunnskólanna. Námsmat er á formi símats, 

þar sem nemendur taka próf og leysa fjölbreytt verkefni í hópi eða sem einstaklingar.  

 

Skólaíþróttir 

Hæfniviðmið

 
Í Aðalnámskrá frá árinu 2013 eru hæfniviðmiðin sett fram undir fjórum mismunandi flokkum; 

líkamsvitund, leikni og afkastageta mynda þann fyrsta, síðan félagslegir þættir, þá beiting þekkingar 

varðandi heilsu og að síðustu öryggisþættir. Unnið er með hvern þátt fyrir sig en einnig eru þeir 

samþættir í fjölbreyttum verkefnum sem reyna á fleiri en eina hæfni. 

Kennsluefni og gögn 

Stór og smá áhöld til sund- og íþróttaiðkunar. Nemendum er skylt að koma með leikfimi- og sundfatnað 

og handklæði til að fara í sturtu að tíma loknum.  

Námsmat 

Nemendur eru metnir út frá hæfniviðmiðum Aðalnámskrár grunnskólanna. Námsmat er á formi símats, 

þar sem nemendur taka próf og leysa fjölbreytt verkefni í hópi eða sem einstaklingar. Einnig eru 

nemendur metnir út frá þátttöku og virkni í kennslustundum. Nemendur þurfa að sýna öðrum virðingu 

og góða framkomu. Metið er frumkvæði nemanda, hæfni þeirra til að nota þekkingu og leikni í tímum. 

Upplýsinga og tæknimennt 

Hæfniviðmið 

 

Kennsluefni og námsmat 

Í Aðalnámskrá frá árinu 2013 kemur fram að upplýsinga- og tæknimennt sé þverfaglegt námssvið þar 

sem nemendur læra aðferðir við öflun, úrvinnslu, sköpun og miðlun upplýsinga í tengslum við annað 

nám. Þar kemur einnig fram að til þess að nemendur öðlist hæfni í upplýsinga- og miðlalæsi er 

mikilvægt að þeir eigi möguleika á þverfaglegri samvinnu kennara á milli námsgreina. Á unglingastigi 

er upplýsinga- og tæknimennt kennd og metin samhliða öðrum námsgreinum. Hæfniviðmið 

greinarinnar eru tengd við verkefni þar sem unnið er með upplýsingaöflun og úrvinnslu. 

Upplýsingatækni er kennd í samþættingu við náttúrufræði og samfélagsfræði. 

 


